SHELLEY POINT NUUS

‘n Gemeenskapsnuusbrief wat daarop gemik

is om samehorigheid, openheid en die
verspreiding van inligting by Shelley Point te Herfs 2022
bevorder.

Vertaal deur Neels Kornelius

VAN DIE REDAKTEUR:

Goeiedag almal,

Baie welkom by hierdie Herfs-uitgawe van Shelley Point Nuus. Ek vertrou dat
2022 tot dusver vir julle ‘n gesonde en voorspoedige jaar was en dat dié van julle
met nuwejaarsvoornemens, goed op pad is om julle doelwitte en ambisies te
bereik.

Soos gewoonlik, het ons weer heelwat nuus wat julle belangstelling kan prikkel,
inligting om te verskaf en inspirerende gedagtes. Behalwe die inligting van ons
voorsitter en die trustees oor sekuriteit, die omgewing en sosiale sake, is hier
ook ‘n artikel oor ‘n opname wat in die kusstrook om Shelley Point gemaak is,
wat ‘n mens nogal laat dink. Verder is daar ook ‘n artikel oor veiligheid op en om ons strande, wat geskryf
is na aanleiding van ‘n aantal insidente tydens die feesseisoen. Qok stel ons die Shelley Point
brandbestrydingspan aan julle voor, tesame met ‘n kontrolelys wat inwoners kan gebruik in geval van ‘n
brand op ons landgoed. Met die Paasgety aan die kom, verskaf ons ook graag ons huisreéls wat oor
oormatige geraas. Julle word gevra om seker te maak dat julle gaste, huurders en besoekers bewus is
daarvan.

Onthou tog ook dat hierdie julle nuusbrief is. Stuur gerus julle opmerkings, voorstelle en gedagtes na
shelleypointnews@gmail.com.

Ten slotte maak ons graag van die geleentheid gebruik om ons nuwe Landgoedbestuurder, Aldo Fourie,
asook ons nuwe Administrateur, Caroline Hughes, te verwelkom. Ons vertrou dat hulle verbintenis met ons
landgoed lank en bevredigend sal wees.

Tot met die Winter-uitgawe dan.

Beste wense,

Te erry en die S?ﬂ\f-gpan

ONS SHELLEY POINT NUUSBRIEF BENODIG ‘N VERTALER

Dis met spyt dat ons moet afskeid neem van Neels Kornelius, wat tot dusver die Nuusbrief in Afrikaans
vertaal het, en wat Shelley Point binnekort gaan verlaat. Neels het vir vier jaar sorg gedra vir die vertaling
van die nuusbrief, ter wille van ons Afrikaanse lesers. Ons sal hom mis, nie net as vertaler nie, maar ook as
gerekende en aktiewe lid van ons gemeenskap. Ons wens hom en sy gesin net goeie gesondheid en
voorspoed toe vir hierdie nuwe fase van hulle lewe.




Terwyl hierdie nuusbrief die laaste is wat Neels sal hanteer, is Shelley Point Nuus nou op soek na ‘n
vrywilliger wat hierdie taak by hom kan oorneem vanaf die volgende kwartaallikse uitgawe, wat ons beoog
om in die eerste week van Junie 2022 uit te stuur. Enigeen wat gewillig en in staat is om hiermee te help,
word versoek om die redakteur te kontak by shelleypointnews@gmail.com.

VAN DIE VOORSITTER (Carlos Gomes):

Hoewel effe laat, wens ek julle alles van die beste toe vir die Nuwe Jaar. Mag al julle wense vir 2022 vir
julle en jul geliefdes vervul word.

Soos deur ons Konstitusie bepaal, het die Trusteekomitee (TK) op 18 Januarie vergader en het hulle, onder
andere, verantwoordelik persone vir elke portefeulje verkies. Besonderhede hieroor verskyn op ons
webwerf, www.sphoa.co.za.

Tydens hierdie vergadering is ook bespreek wat die TK in 2022 moet aanpak om te verseker dat die volgende
ses strategiese doelwitte bereik kan word:

e Afhandeling van wetlike- en nakomingsvereistes
Ratifikasie deur die SBM van die konstitusie wat by die 2021 AJV goedgekeur is.
Normaliseer die status van die S&SK binne die SPHEV.
Raadpleeg lede oor die Code of Practice, hersien en implementeer dit.
Hersien die menslike hulpbronne- en verkrygingsprosedures.
Ontwikkel en implementeer prosedures vir die delegering van goedkeuringsbevoegdheid.
Hersien en implementeer die reglemente vir die onderskeie subkomitees.
¢ Finansiéle stabiliteit
o Voortdurende verbetering van maandelikse en kwartaallikse finansiéle rapportering vir die SPHEV
en die S&SK.
o Volgehoue opvolging van onbetaalde heffings.
o Hersiening en optimisering van administratiewe en finansiéle praktyke vir die SPHEV en die S&SK.
e Veiligheid en sekuriteit
o Installeer twee elektroniese spoedbeheertoestelle as ‘n proefneming vir verdere implementering
as dit suksesvol blyk te wees.
o Verseker voldoende hulpbronne en opleiding vir die brandbestrydingspan.
Vergelyk die bestaande toegangsbeheer vir SP in terme van beste beskikbare praktyke.
o Herevalueer die doeltreffendheid van die huidige sekuriteit-diensverskaffer in terme beste
bestaande praktyke.
o Vestig en verbeter die bestaande verhoudings met die SAPD van St Helenabaai en die SBM se
wetstoepassing-afdeling.
¢ Infrastruktuur en instandhouding
o Installeer nog ‘n taxihalte, spoedbeheerwalle en skadu-afdak by die speelgronde
o Brei uit op die waterbesparende plaveisel vir die verkeerseilande en doen opknappingswerk by die
sirkel by die ‘nuwe’ hek.
Nog sypaadjies vir voetgangers langs Golden Mile.
Raadpleeg ‘n ingenieur oor stormwaterhantering.
Verbeter inhoud en estetika van alle kennisgewingborde.
Skakel voortdurend met die SBM oor die uitbreiding en effektiwiteit van die rioolaanleg.
e Optimisering van omgewingsake
o Voortdurende skakeling met belangegroepe en owerhede om water- en lugbesoedeling te
verminder.

o Ontwikkel ‘n Omgewingsbeleid vir die landgoed vir goedkeuring deur lede.
o Verseker beskerming van flora en fauna op SP so ver moontlik binne bestaande reéls en
begrotingsbeperkings.
o Gaan voort met die huidige beheermaatreéls vir die wilde katte.
e Gemeenskapsverhoudings
o Sorg dat alle tersaaklike inligting openhartig aan lede deurgegee word op ‘n gereelde basis.
o Maak voorsiening vir gereelde forums, binne bestaande regulasies.

Ek wil graag hé dat lede die TK bystaan deur konstruktiewe voorstelle oor enige van die bogenoemde sake
aan te stuur na manager@sphoa.co.za.

Carlos

FOTOS VAN SHELLEY POINT:

‘n Pragtige skaduryke sonsondergang oor
Britanniabaai wat Charmaine in Januarie 2022
geneem het.

GEMEENSKAPSENTRUM

Ons lede sal, uit ons vroeére berigte hieroor, onthou dat die vordering met hierdie projek frustrerend stadig
was in 2021 omdat dit opgehou is deur die noodsaaklikheid om vier van die erwe by die Ou Hek, waar die
sentrum gebou gaan word, te konsolideer en hersoneer. Hoewel daar ‘n beswaar aangeteken is teen die
hersonering en konsolidasie, deur iemand van buite Shelley Point, is ons dankbaar om te kan rapporteer
dat die SBM nou die aansoek ten volle ondersteun. Die 21 dae wat die persoon gehad het om beswaar aan
te teken, het ook nou verstryk. Die volgende stap in die proses |é nou by die Landmeter-Generaal en
behoort 5 tot 7 weke te neem, waarna die Oordragkantoor dit kan finaliseer.

Die beplanning vir die projek is egter nie hierdeur opgehou nie en vorder goed. Die vordering sedert ons
vorige verslag behels:




o Die tekeninge is feitlik gefinaliseer, behalwe net vir wysigings wat genoodsaak mag word deur die
vereistes van die strukturele ingenieur.

e ‘n Bourekenaar is aangestel om ons by te staan by die kosteberekening van die projek, die
tenderbeoordeling en die boukontrakte.

e ‘n Konsult-siviele ingenieur is aangestel om die struktuur te finaliseer.

e Die projek sal deur ons nuwe Landgoedbestuurder, Aldo Fourie, hanteer word wat ondersteun sal word
deur lede van ons TK, sowel as twee huiseienaars wat hulle tyd en kundigheid aan ons beskikbaar gestel
het.

Die oogmerk is om al die vooraf-aktiwiteite afgehandel te kry sodat, teen die tyd wanneer die regulatoriese

en burokratiese prosesse afgehandel is, ons onmiddellik met konstruksie kan begin.

SEKURITEITSVERSLAG (Henry Edmunds):

Die feesseisoen van Desember 2021 was ‘n uitsonderlik besige tydperk vir ons Sekuriteitspan, maar ek is
bly om te kan rapporteer dat geen ernstige voorvalle aangemeld is nie. Ongelukkig het ‘n paar enkelinge
dit wel vir ons lastig gemaak met ongewenste optrede deur:

e Bewustelik die ‘geen oop vure’-regulasie te ignoreer en sodoende eiendom en lewens in gevaar te stel.

e Harde musiek te speel tot laat in die nag.

e Op die strand te ry met voertuie, ten spyte van nasionale regulasies wat dit verbied, en nogal te kom
eis dat Sekuriteit hulle uithelp toe hulle vasval!

e Spoedbeperkings te ignoreer en sodoende voetgangers en ons wildslewe in gevaar te stel.

Verkeersmaatreéls: Ons beplan om in hierdie finansiéle jaar addisionele spoedwalle, asook elektroniese
spoedbeheermaatreéls te installeer. Ons nooi huiseienaars en inwoners om hulle voorstelle oor die
plasing daarvan aan ons te stuur by manager@sphoa.co.za.

Verouderde alarmradio’s: Ten spyte van verskeie oproepe aan huiseienaars om hulle ou QD-alarmradio’s
te laat vervang, het slegs ‘n paar daarop gereageer. As jou alarmradio ouer is as ses jaar, of as jy nie seker
is watter tipe dit is nie, versoek ek dat jy dringend skakel met ons Sekuriteits-bestuurder by
Daniel.Plaatjies@excellerate.co.za en die radio laat inspekteer — hierdie diens word kosteloos verskaf.

Bo links: Die verouder QD-radio en bo regs: Die ‘nuwe’ RDC-radio.




Makliker toegang vir besoekers:

Ons nuwe Landgoedbestuurder, Aldo Fourie, is bly om te kan rapporteer dat die stelsel vir
toegangsbeheer vir besoekers opgegradeer is. Die ‘plakker’-stelsel sal nie langer gebruik word nie en die
hele stelsel sal voortaan elektronies hanteer word. Ons vra dat huiseienaars kennis neem van die nuwe
prosedure en hulle besoekers inlig daaroor.

1. Huiseienaars word versoek om die volgende inligting oor hulle besoekers deur te gee aan die
beheerkamer minstens 24 uur voor die besoek:

a. Die aantal besoekers.
b. Die bestuurder se voornaam en van.
¢. Aankomstyd en vertrektyd van die besoekers.

Dit kan gedoen word by wyse van ‘n e-pos aan shelleypoint.accesscontrol@gmail.com of by wyse
van ‘n oproep na 022 742 1888 of 022 742 1380. E-pos is die voorkeur.

2. Die beheerkamer sal ‘n unieke toegangskode aan die eienaar toeken wat vir die duur van die
besoek sal geld

3. Die besoeker sal versoek word om die betrokke kode in te sleutel by aankoms om toegang te
verkry.

Navrae hieroor kan gerig word aan Aldo Fourie by manager@sphoa.co.za of by 022 742 1309 of 066 529
5682.

FOTO’S VAN SHELLEY POINT:

JA! Dit was regtig ‘n walvis daar in die voorgrond. Foto deur Billy Fisher.

OMGEWINGSAKE: (Chris de Beer)

Ons Omgewingskomitee het sy eerste vergadering van die jaar in Januarie gehou. Die nuutverkose HEV-
Trustees, prof. Chris de Beer en mev. Veronica Vermaak is gesamentlik as voorsitters verkies. Die vorige
voorsitter, mnr. Lian Dyason, het uitgetree en word hiermee bedank vir sy bydrae oor die laaste twee jaar.
Mnre. Billy Steenkamp en Niel du Toit, het uit die OK uitgetree en word ook bedank vir hulle toewyding en




gewaardeerde bydraes oor ‘n aantal jare. Mnr. Pieter Viljoen is die enigste oorblywende lid van die vorige
OK. Hy word ook bedank vir sy bydrae en die kundigheid wat hy met ons gedeel het sedert hy in 2021 by
die OK aangesluit het. Mnr. Viljoen het aangedui dat hy steeds die doelmerke van die OK ondersteun en
sal aanbly as lid. Dit is hier ook gepas dat ons al die lede van die HEV en ander inwoners, wat die OK
ondersteun in hulle projekte en behulpsaam was op ‘n ad hoc-basis, hartlik bedank. Die OK wil ook verder
graag van julle ondervinding en kundigheid gebruik maak.

Bostaande in ag genome, het die OK tydens sy vergadering in Januarie besluit dat ons graag die OK met
minstens nog drie lede (of inwoners), wat voltyds op SP woon, wil uitbrei en dat ons ook maatreéls sal neem
om die betrokkenheid van die wyer SP-gemeenskap by die oogmerke van die OK te verseker.

Die OK sal sy aktiwiteite verdeel en die onderskeie take wat sy mandaat uitmaak toedeel volgens die
ondervinding en kundigheid van die lede. Ons sal meer inligting hieroor kan bekend maak wanneer die
addisionele lede betrokke raak.

Die lede kan daarop vertrou dat die belangrike werk t o v waterbesoedeling wat deur Billy en Niel gedoen
is, voortgesit sal word. Hulle aktiewe monitering van en skakeling met die bestuur van Lucky Star, die ander
visfabrieke en die owerhede het formele optrede deur die Groen Skerpioene meegebring in verband met
die besoedeling van Stompneusbaai. Ook is die klagte-prosedures t o v die ongewensde reuke so verbeter
dat die druk op fabriekbesture en ons plaaslike owerheid so kon toeneem dat addisionele
reukbeheermaatreéls ingestel is by sommige fabrieke. Die werk deur Pieter Viljoen en ‘n aantal inwoners
wat gaan oor die beskerming van die biodiversiteit op ons landgoed sal ook al belangriker word namate
bou-aktiwiteite verder toeneem. Ander faktore en aktiwiteite wat negatief inwerk op die ekologiese
integriteit van ons landgoed, soos indringerspesies, die wilde katte, die ongemagtigde oorskryding van
kadastrale grense deur eienaars en inwoners, vrektes van mariene spesies, rommelstrooiing, misbruik van
plaagdoders en die gevaar vir ons fauna veroorsaak deur onverskillige padgebruikers sal ook die nodige
aandag kry.

Die OK sal ook sy mandaat vanaf die TK verder uitoefen deur ‘n hernude fokus op die vermindering van die
impak van alle ontwikkeling op die oorblywende habitat. Ons sal ook ‘n Omgewingsbeleid vir die HEV, met
bereikbare uitkomste en voorstelle vir ‘'n werkswyse wat beperkings en geleenthede in ag neem, finaliseer
en voorlé vir goedkeuring.

HUISEIENAARS AAN DIE WOORD

Verkeersirkels: Francois skryf ... Ek het dit nodig gevind om aan julle te skryf met ‘n versoek dat julle
mense in die nuusbrief inlig oor die verskil tussen mini-verkeersirkels (soos ons hier het) en die groter
sirkels in die groot stede. Mini-sirkels moet soos vierrigting-stoptekens hanteer word — eerste stop, eerste
ry — terwyl daar by die groter sirkels van mense verwag word om voorkeur te geen aan verkeer wat van
regs af aankom. Ek was onlangs in ‘n insident, by die eerste sirkel binne ons ingang, waar ek eerste daar
was en dus aangery het, toe ek skielik die ander voertuig in my truspieél sien verbyskiet. Hiermee dus ‘n
skakel na ‘n video-opname wat die korrekte prosedure wat geld vir sirkels, soos dié op Shelley Point, en die
verskil met groter sirkels aantoon en wat mense kan inlig oor die korrekte gebruik daarvan.
https://www.youtube.com/watch?v=EoOhPZF4bfM.

Loodswerwe vir bote: Freddie skryf... Dit mag weens onkunde by die betrokke persone wees, of weens ‘n
gebrek aan respek vir wetgewing, maar ek voel dit is nodig om aan te dui dat daar slegs twee amptelik
goedgekeurde loodswerwe vir bote is in ons omgewing. Een is by Fluisterbaai in Ou Britanniabaai en die
ander in die Sandy Point-hawe. Daar is GEEN loodswerf by Shelley Point nie. Die persoon wie se voertuig
vasgeval het op die strand by die Shelley Point kleinboothawe het dus die wet oortree en het geen reg




gehad om hulp te vra vir die herwinning van sy voertuig nie. Ek wil graag aan die hand doen dat net die
amptelik goedgekeurde loodswerwe in die toekoms gebruik word sodat skade aan die omgewing, sowel
ongerief vir derde parte vermy kan word.

SHELLEY POINT FOTO’S:

Hierdie ongelooflike foto is op
Maandag 20 Desember 2021
geneem deur Sandy en Doug vanaf
die Linda Vista woning in 11de
Straat. Dit toon ‘n arcus-wolk, ‘n
lae, horisontale wolkformasie,
gewoonlik geassosieer met die
voorkant van ‘n donderstorm, of
soms met ‘n aankomende koue
front.

Arcuswolke word onderskei in
rolwolke en rakwolke - die
onderskeid te wyte aan klein
verskille in hulle voorkoms. Koue,

. = dalende lugstrome vorm soms voor
n “Tsunami” van wolke: Deur Doug and Sandy ‘n donderstorm en sprei dan na aan
die oppervlak. Hierdie lugvloei
beweeg onder warm lug, wat deur die storm opgesuig word, en vorm dan hierdie wolke wanneer die warm,
vogtige lug afkoel.

{

SPORT EN SOSIALE AANGELEENTHEDE:

Gholf (John Huxted):

November en Desember was besige maande vir ons gholfklub, met drie toernooie wat gespeel is en ‘n groot
aantal besoekers wat hier kom speel het. Die NG Kerk se gholfdag is op 13 November gehou. Hierdie
kompetisie het al ‘n reputasie as ‘n groot sukses en
hierdie jaar was geen uitsondering nie. Meer as veertig
deelnemers het 18 gate gespeel in heerlike weer, met
die verdere voordeel dat daar ‘n watergat was by elke
bof! Die dag is afgesluit met ‘n steakbraai en
aantreklike pryse vir alle deelnemers. Welgedaan aan
die organiseerders en borge.

Op 4 Desember het die klub die derde Memorial-skild

kompetisie aangebied met 21 spelers wat meegeding

het in kwaai mededinging. Ben van der Merwe het 4

uiteindelik gewen met 39 punte, met Bartlett Barnard

kort agter hom met 37 punte. Die dag is afgesluit met .ﬂ

‘n buffetete en prysuitdeling. . 4
Ben v.d. Merwe en Bartlett Barnard




Op Saterdag 18 Desember is die Shelley Point Klub Kersfees-pretdag
gehou, waarna ons altyd gretig uitsien. Die kompetisie was
weereens tussen die ‘Santas’ en die ‘Elves’ en is begin met ‘n
ontbytbroodjie en tee of koffie, terwyl alle deelnemers ook ‘n gratis
geskenksakkie, met ‘n gholfhanddoekie, ‘n gholfbal, sjokoladestafie,
water en ‘n snapsie ontvang het. Na ‘n ernstige kompetisie, en na
die kaptein sy diskresie moes gebruik om die stouterds te straf, is
die Santas uiteindelik wenners verklaar. Die dag is met ‘n spitbraai
afgesluit.

Die gholfseksie se AJV is op 14 Januarie gehou. Dit was ‘n positiewe
vergadering met heelwat insette vanaf die lede. Ek voel geéer om
vir die derde agtereenvolgende jaar as kaptein herkies te word en
wil graag vir Shayne Cranswick bedank, wat die onderkapteinskap
aanvaar het, na Anne Ainsworth se besluit om, na meer as tien jaar
in die gholfkomitee, uit te tree. Ek wil Anne graag bedank vir haar
bydrae en ondersteuning oor die jare en verwelkom June Perrett en
Bartlett Barnard op die komitee.

SANTAS VS ELVES

Rolbal (Marius Jacobs): Verwys asb. na die laaste bladsy vir kontakbesonderhede as julle meer inligting
verlang.

Tennis (Marquin Strauss): ‘n Sosiale tennisklub word tans in die vooruitsig gestel. Almal is welkom —
beginners en pro’s, inwoners en nie-inwoners. Dié wat belangstel om by die groep aan te sluit, kan gerus
‘n e-pos stuur aan marquinstrauss@hotmail.com vir meer inligting.

Brug (Terry Mackintosh): Na byna twee jaar waarin alle aktiwiteite van die Brugklub, vanweé die pandemie
opgeskort was, gaan die klub heropen in Maart hierdie jaar. Die eerste toernooi word op Maandag 7 Maart
gehou. Terwyl die spelers baie aktief was in aanlyntoernooie, sal ‘lewende’ brug vir eers net een keer per
maand gehou word waarna die situasie weer hersien sal word en ‘n besluit om weer weekliks byeen te kom
hopelik geneem kan word. Ons is op soek na nuwe lede om by ons groep aan te sluit, want heelwat van ons
gereelde deelnemers het verhuis of moes ophou speel weens hulle swak gesondheid. Almal is welkom,
ongeag julle vaardigheid of ondervinding en beginners is baie welkom. As julle belangstel, stuur gerus ‘n
boodskap aan my by 076 600 4641 en ek sal die nodige inligting verskaf.

Kajakroei (Billy Fisher): Die feesseisoen is afgesluit met ongeveer 200 van ons inwoners, hulle gaste en
besoekers wat van kajaks gebruik gemaak het om die pragtige kuslyn om Shelley Point te verken. Die weer
het pragtig saamgespeel met genoeg sonskyn en kalm water, terwyl allerhande seelewe hulle verskyning
gemaak het. Drie spesies dolfyne is gewaar, asook twee soorte walvisse, robbe, sonvisse, pikkewyne, otters
en talle voélspesies. Ek moet ook melding maak van die ongelooflike uitsigte oor ons landgoed — veral die
uitsig oor die vuurtoring vanaf die see en ook ons eie Voél-rotseiland, waarvan meeste mense nie eers weet
nie, maar pragtig is!

Ons sien nou uit na die Paasvakansie wat ons in staat sal stel om nog meer gelukkige kajakroeiers die
voorreg te gee om Shelley Point vanaf die see te aanskou. Dankie aan al die inwoners, die Shelley Point
Hotel en gastehuise vir julle ondersteuning. Om te bespreek, kontak my by 082 805 5363.




Kajak- avonture by Shelley Point — Foto deur Billy Fisher

DIE LEWE IN SHELLEY POINT:

Reénval:

Volgens ons reénvalstatistikus, Henri Roux, het Shelley Point ‘n totaal van 46,5 mm ontvang in die laaste
kwartaal (15 November 2021 tot 14 Februarie 2022). Die totaal vir die jaar 1 Januarie tot 31 Desember
2021 beloop 404,5 mm. Dit vergelyk nogal gunstig met die gemiddelde van die laaste 16 jaar, wat die
tydperk is waarin Henri dit reeds moniteer. Volgens sy rekords is die gemiddeld 247,3 mm per jaar, dus het
ons in 2021 ‘n uitstekende reénjaar beleef. Mag dit nog lank so aanhou!

Shelley Point se brandbestrydingspan (SPN span):

Shelley Point is bevoorreg om sy eie brandspan te hé, wat meestal bestaan uit inwoner-vrywilligers tesame
met sekere werknemers. Alle lede het basiese brandbestryding-opleiding ondergaan en het persoonlike
beskermingstoerusting ontvang sodat hulle onmiddellik kan reageer op enige brandgevaar en brande kan
in bedwang hou of blus totdat die SBM brandweer opdaag. Die huidige span bestaan uit die volgende: John
Huxted (Brandweerhoof), Franko van der Westhuizen (Instandhoudingsbestuurder), Daniel Plaatjies
(Sekuriteitsbestuurder), Henry Edmunds (SPHEV Trustee) en die volgende inwoners: lan Mackintosh, Terry
Mackintosh, Chris Roberts, Vince Jeary, Werner Brand, Pieter Viljoen en Simon Colley. Dan is daar ook nog
twee reserwelede, albei inwoners, Maurits Marnewick en Niel du Toit, terwyl Chris Sivertsen vir die
administrasie verantwoording neem. Baie dankie aan almal van hulle vir hulle bereidwilligheid en dat hulle
hulle tyd opoffer om ons almal veiliger te hou!




Shelley Point se brandweertrollie word aan Die brandspan oefen die uitrol en
Chris Roberts se Mini Moke gehaak herwinning van brandslange

Wat om te doen as ‘n brand opgemerk word ...

o Skakel die beheerkamer van ons Sekuriteit by 022 742 1380, 022 742 1888 of 066 359 4273

e Verskaf die straatadres (by ‘n huisbrand) of die area (by ‘n veldbrand) asook die tipe brand (indien
bekend) — elektries, gas, vloeistowwe, ens.

e Verskaf jou naam en telefoonnommer aan Sekuriteit.

e Wys die brandspan waar die brand is wanneer hulle daar aankom.

e Asdie brandspan eers daar is, gee pad uit die area tot ‘n veilige afstand.

e Verseker dat die paaie nie versper word sodat die brandspan maklik kan toegang kry.

Gemeenskapskennisgewingbord (SPN Span):

Shellcy Point Community Roard

Groot dank kom toe aan Chris Roberts, wat al ‘n hele aantal jare sorg vir
ons kennisgewingbord wat teen die toiletblok by die Skulpbaai-
parkeerarea aangebring is. Chris hou ons nie net op hoogte van alle
gebeure, klubaktiwiteite en items wat te koop is nie, hy loop ook die
ekstra myl deur die bord van tyd tot tyd te versier op ‘n paslike wyse,
afhangende van die seisoen of die tyd van die jaar. Meeste inwoners en
besoekers moes opgemerk het hoe Chris Kersversiering by die bord
aangebring het vir die feesgety. Dit was ook Chris se idee om die ‘Pup’s
Pub’ aan te bring — ‘n waterbak wat honde, wat van die strand af kom
met hulle eienaars, kan benut om hulle dors te les. Baie dankie, Chris.
As julle meer inligting wil hé oor die gebruik van die kennisgewingbord
of ‘n kennisgewing geplaas wil kry, kan julle Chris kontak. Sy
kontakbesonderhede verskyn op die laaste bladsy.

Veiligheid op die water (Billy Fisher):

Die Weskus, en Shelley Point veral, beskik oor een van die mooiste kuslyne van ons land, met lieflike
baaitjies, rotspoele en wit strande. Maar dit gaan gepaard met gevaar, insluitende verraderlike seestrome,
mis en winde wat soms uurliks kan verander (en dit ook dikwels doen). Ook hierdie feesgety het
vakansiegangers en inwoners hulleself in gevaar gestel deur dit op die water te waag in ongunstige

omstandighede. Sommige is vriendelik gewaarsku voor hulle in gevaar gekom het, maar ‘n hele paar is die
see ingesleur deur wind, die gety, of seestrome. Gelukkig is almal gered sonder lewensverlies. ‘n Aantal
SP-inwoners is besorg oor hierdie gevaar en die potensiaal van lewensverlies en het byeengekom om die
volgende te reél:

e ‘n WhatsApp-groepe om inligting uit te ruil.
o NSRI reddingsboeie op die strande te plaas.
e ‘n Ondersoek na wat gedoen behoort te word vir hulp by noodgevalle.

Die aangeleentheid is opgeneem by die komitee van die SPS&SK wat hierdie inisiatief ondersteun en
versoek het dat ‘n plan van aksie kortliks aan hulle voorgelé sal word.

Alle inwoners van Shelley Point wat ‘n boot besit en oor seevaartondervinding beskik word vriendelik
versoek om by die WhatsApp-groep aan te sluit om hierdie inisiatief die moeite werd te maak. Die relevante
nommer is Adrian by 084 240 9909. Meer inligting en die vordering hiermee sal in die volgende nuusbrief
gerapporteer word.

Veselkabel sprei nou vinnig aan die Weskus (SPN-span):

In ‘n artikel in die Business Day van 18 Januarie word vermeld dat die neiging, deur die COVID-pandemie
aangehelp, dat al meer mense van die huis af werk, veroorsaak dat die dorpe aan die Weskus (en ander
kusstreke) al meer aantreklik word vir voornemende huiseienaars wat nie meer geforseer word om huise
te koop na aan hulle werksplekke nie. Die toevloei van meer professionele mense het die behoefte aan
vinnige, stabiele en bekostigbare internetverbindings geweldig laat groei. Nou dat baie werknemers van
die huis af werk en kommunikasiemiddele soos Zoom en Teams gebruik, oorweeg al meer kusdorpe dit
om veselkabel te laat installeer om voornemende inwoners, vir wie veilige, vinnige, stabiele internet ‘n
vereiste is, te akkommodeer. Die toevloei van hierdie professionele persone en entrepreneurs na
sommige van die kleiner dorpe het hernude groei veroorsaak en meegebring dat hulle minder afhanklik
raak van vakansiegangers.

Daarom het die SPHEV goedgekeur dat ‘n taakspan van kundige inwoners en huiseienaars die
moontlikheid dat veselkabel op Shelley Point geinstalleer word, ondersoek en hoop ons om hulle
voorstelle en aanbevelings in die nuusbrief te kan publiseer sodra dit beskikbaar kom. Heelwat klein
dorpies en landgoedere was tot dusver huiwerig om veselkabel te laat installeer omdat die installering
dikwels steurend kan wees en soms groot skade aan paaie en sypaadjies aanrig. Dus is daar voor- en
nadele aan so ‘n fasiliteit verbonde en sien ons uit na die taakspan se verslag.

Verwys asseblief ook na die omsendbrief wat op 24 Februarie uitgestuur is, waarin huiseienaars versoek
word om die betrokke “Veselkabel Betuiging van Belang Vorm” in te vul en terug te stuur.

Reéls en regulasies t o v uitermatige geraas op die landgoed (SPN-span):

Met die Paasvakansie wat nader kom, verwag ons weereens ‘n hele aantal besoekers op ons landgoed.
Daarom word huiseienaars en vaste inwoners versoek om seker te maak dat hulle gaste en besoekers
vertroud is met Shelley Point se reéls oor uitermatige geraas. Dit word hieronder kortliks opgesom, maar
as julle meer ‘n verduideliking of meer inligting verlang, kan dit op die SPHEV webwerf verkry word by
General Policies, Procedures and Rules verkry word.

e Die gebruik van motorfietse of ander voertuie met raserige uitlaatstelsels word nie toegelaat nie.
e Alle padgebruikers op die landgoed moet selfbeheer toepas t o v enjingeraas, toeters en die slaan van
deure.

e Klanktoerusting in motors mag geen harde geraas binne die landgoed veroorsaak nie.

e Geen musiekinstrument of klanktoerusting mag op die gemeenskaplike eiendom gespeel word nie,
tensy oorfone gebruik word.

e Luidrugtige masjiengereedskap, insluitende maar nie beperk tot kragsae, hoekslypers, grassnyers, ens.
mag net gebruik word tussen 07h00 en 17h00 van Maandae tot Vrydae en van 07h00 tot 13h00 op
Saterdae.

e Geen vuurwerke word op die landgoed toegelaat nie.

e Alle inwoners moet seker maak dat hulle troeteldiere geen oorlas veroorsaak vir hulle bure, of enige
ander persoon op die landgoed nie. Die Trustees het die reg om enige dier, wat ‘n oorlas is vir ander
inwoners, of dit nou is deur aanhoudend te blaf, of enige ander rede, van die landgoed te laat verwyder.

ONS HOEKIE VIR NATUURBEWARING:

Versteuring en bewaring van ons kusduinesisteem. ‘n Bewaringsdilemma of ‘n geleentheid?
(Pieter Viljoen):

(Pieter versorg ons bewaringshoekie en skryf in sy persoonlike hoedanigheid en sy menings en
aanbevelings is sy eie en reflekteer nie noodwendig die SPHEV-beleid nie. Terugvoering, vrae en
meningswisseling oor die onderwerpe wat aangespreek word, word verwelkom. Hierdie keer bespreek
Pieter ‘n onderwerp wat na aan sy hart is — die beskerming van Shelley Point se Littorale Aktiewe Sone.)

In hierdie bydrae wil ek graag fokus op ons belangrike wetlike verpligting om die Littorale Aktiewe Sone
(LAS) op Shelley Point (SP) te beskerm en die omvang van die biofisiese versteuring wat reeds plaasgevind
het. Die Wet op Geintegreerde Kusbestuur (Nr. 24 van 2008) definieer hierdie sone, wat binne die groter
Kusbeskermingsone val, as enige oppervlak wat deel vorm, of grens aan die seekus wat:

a) Onstabiel en dinamies is as gevolg van natuurlike faktore en

b) Gekenmerk word deur duine, strande, sandbanke en ander grondformasies wat saamgestel is uit sand,
los klippies en skulpe of ander stowwe, wat nie begroei word nie, of slegs gedeeltelik begroei is.

Die LAS is dus ‘n onstabiele en dinamiese sone waar die wind, golwe en seestrome op mekaar inwerk en
sand uitruil tussen die land en die see. Die sone word gekenmerk deur plantegroei wat aangepas is vir die
duine, terwyl en sommige spesies van beide fauna en flora bedreig word — op die Rooi Lys.

‘n Opname op al 148 erwe wat deel is van die LAS van Shelley Point is deur die skrywer gemaak. Die doel
was om die aard en omvang van versteuring by die kadastrale grenslyn te bepaal. Tydens hierdie opname
is die volgende vasgestel:

e 14,2 % van die ontwikkelde erwe het die natuurlike plantegroei van die duine totaal verwyder en
vervang met grasperke en tuine. Soms is die habitat versteur tot by de hoogwatermerk of tot op die
rand van die duine;

e 16,9% van die ontwikkelde erwe het die natuurlike plantegroei gedeeltelik versteur (tussen 10% en
60%) deur tuine aan te |€;

e 47,3% van alle ontwikkelde erwe is onversteurd en nog in hulle natuurlike staat;

e 17,6% is nog onontwikkeld of maak deel uit van die groen area; en

e 0p4,1% het die eienaars versteurde areas gerehabiliteer en die Strandveld op die duine hervestig.

Die verandering van die habitat in die LAS bedreig die integriteit van die ekologie van die duine, hulle
diversiteit en dinamika. Dit doen ook afbreuk aan die estetiese voorkoms van ‘n onversteurde kusgebied

en die unieke karakter daarvan. Shelley Point is deel van die Weskus Biodiversiteitgordel, wat beskou word
as ‘n biodiversiteit-brandpunt vanweé die hoé voorkoms van endemiese spesies. Dit beklemtoon ons
individuele en gesamentlike verantwoordelikheid om sorgvuldig daarmee om te gaan, soos ook vervat in
die nuwe konstitusie van die SPHEV.

Met bostaande in ag geneem, is
dit gepas om ‘n beroep te doen
op alle eienaars en inwoners om
pogings te ondersteun om die
impak van residensiéle
ontwikkeling so ver moontlik te
beperk en om alle oorskryding
van die kadastrale grense te
vermy. Terwyl ons graag
erkenning gee aan almal wat
versteuring tot binne hulle
kadastrale grense beperk het en
die Strandveld hervestig, is dit
net so belangrik dat ons uiting
gee aan ons teenkanting van
alle verdere versteuring.

Die impak wat deur die opname

uitgewys is, is omkeerbaar. Dit

is prakties haalbaar om die

Rehabilitasie van versteurde LAS plantegroei Strandveld te herstel en goeie

voorbeelde hiervan kan op

Shelley Point besigtig word (verwys die foto hierbo). Die bewaring van die LAS en die aanliggende
natuurgebied is ons plig teenoor alle inwoners van Suid-Afrika.

Hoewel die plig om die impak van ontwikkeling te moniteer en korrektiewe aksie af te dwing, by statutére
owerhede tuis hoort, verhoed dit ons, die gemeenskap van Shelley Point, geensins om ‘n kultuur van
nakoming van wetlike voorskrifte en respek vir ons natuurlike erfenis te probeer kweek nie.

Die Rooikrans navorsingsprojek van Kayla Liebenberg en hoe dit
moontlik verband hou met die probleem van die jeukmyte wat ons
jaarliks in Februarie/Maart ondervind (SPN Span): Kayla Liebenberg,
‘n nagraadse student aan die Universiteit Stellenbosch, is betrokke in ‘n
navorsingsprojek oor Acacia cyclops (by ons meer bekend as Rooikrans).
Sy het drie plekke uitgekies waar sy lote versamel het — Shelley Point,
die Fransmanshoek Bewarea by Vleesbaai (naby Mosselbaai) en die
Melkbosstrand Natuurgebied. Interessant genoeg, is by sowel Shelley
Point as Fransmanshoek, die seisoenale voorkoms, elke Februarie of
Maart, van die uiters lastige jeukplekke aangemeld. Dit blyk nou dat dit
veroorsaak word deur byte van die sg. strooi-jeukmyte (Pyemotes
triciti), wat by al drie plekke voorkom. Die byte kan wissel van lig tot
ernstig en word op die bors, nek en skouers aangetref. Die

lastige jeukery ontstaan weens ‘n neurotoksien wat die myte in : an die bytmerke
hulle speekselkliere produseer. Die toksien veroorsaak ‘n nstrooi-jeukmyte

allergiese reaksie wanneer hulle ons byt. Sommige mense blyk immuun te wees vir hierdie toksien en toon
geen reaksie wanneer hulle met Rooikrans in aanraking was nie.

Kayla laat weet dat dit belangrik is om op te let dat die mens NIE die primére teiken van die goggas is nie.
Hulle voed normaalweg op muggielarwes wat op die blommetjies leef en op ander myte. Inwoners wat
hulle na aan die Rooikrans bevind (en dis ons almal, want daar is BAIE Rooikrans op Shelley Point) word
egter deur die myte gebyt. Navorsers is nog onseker hoe lank hierdie pes reeds met die Rooikrans
geassosieer is en dat dit wel die myte is wat die jeukery veroorsaak. Maar, volgens Kayla, is hierdie
seisoenale voorkoms belangwekkend en verdien dit verdere navorsing. Sy het onderneem om ons op
hoogte te hou van haar bevindings.

Maak intussen maar gereed vir ‘n hele paar weke van die mees irriterende jeukery en — vir die wat nuwe
intrekkers is — nee, dis nie weeluise wat in julle matrasse skuil nie en dus nie nodig om julle beddegoed te
verbrand nie.

Ons benodig ‘n koérdineerder vir die katteprojek (SPN-span):

Ses jaar nadat ons katsterilisasie-projek aangepak het, wil ons kodrdineerders (Terry en lan) graag die leisels
aan iemand anders oorhandig. Die vang-steriliseer-vrylaat-program is heel suksesvol en, met hulp van ‘n
hele aantal Shelley Point inwoners, is meer as 100 katte gesteriliseer!! Waar elke wyfiekat in staat is om
tot drie werpsels per jaar te produseer, het ‘n mens nie ‘n wiskundegraad nodig om uit te werk hoeveel
ongewensde werpsels verhoed is nie. Hoewel die katbevolking wel ietwat gestabiliseer het, is daar nog
heelwat ongesteriliseerde katte in die rondte wat nog hanteer moet word. Ons doen dus ‘n beroep op ons
gemeenskap en vra ‘n vrywilliger (of vrywilligers) om hiermee voort te gaan. Die houhokke, lokvalle, ens.
en alle relevante inligting is steeds beskikbaar en ons sal help waar nodig. Kontak ons by
shelleypointnews@gmail.com as jy bereid is om as kodrdineerder oor te neem.

Ons herinner weer dat dit onwettig is om lokvalle, of enige ander metode, te gebruik om die wilde katte te
vergiftig of dood te maak. Enigiemand wat skuldig bevind word van so iets, sal aan die dierebeskerming-
owerhede gerapporteer word. Om katte permanent te verwyder, sal in elk geval nie die probleem oplos
nie. Dit sal net wilde katte vanuit ander areas aanmoedig om oor te neem. Laat dus liewer die, meestal
gesteriliseerde, katte met rus. Die laaste ding wat ons wil hé, is dat ongesteriliseerde katte van elders hier
intrek!

Laastens net ‘n woord van dank aan lzelda, wat drie katmandjies aan ons geskenk het. Dit kan baie nuttig
gebruik word as houhokke en ook om die katte na die dierekliniek in Vredenburg of die DBV te vervoer.

SPHEV KONTAKLYS

Posisie

Naam

e-pos

Telefoon

Landgoedbestuurder

Norman Cowen

manager@sphoa.co.za

082 784 2920

Administrateur

Lindy Cowen

admin@sphoa.co.za

022 742 1309

Sekuriteitsbestuurder

Daniel Plaatjies

daniel.plaatjies@excellerate.co.

za

082 615 4883

Excellerate Kontrolekamer

Beheerbeamptes

Nvt

022 742 1380
022742 1888
066 3594273

Gholfwinkel / Klubhuis

Gerilda Arendse

shelleypcc@gmail.com

022 742 1037

Gholfkaptein

John Huxted

john.huxtedl@btinternet.com

Rolbalkaptein

Liz Roberts

chezroberts@mweb.co.za

083 327 4349

Tenniskaptein

TBA

Brugkaptein

Terry Mackintosh

didge28@gmail.com

076 600 4641

Joga

Derri Crockett

derri@sailing.co.za

Gemeenskaps-
kennisgewingbord

Chris Roberts

chezroberts@mweb.co.za

076 783 2035

SA Polisiediens

St Helenabaai

022 736 8060

SA Polisiediens Landswyd 10111
Ambulans 10177
Selfoon nooddiens 112
WHATSAPP-GROEPE

Posisie Administrateur Telefoon
Shelley Point Info Karen Crooks 082 823 0919

Karin Board 082 215 8423
Shelley Point Social Mob Pieter Swanepoel 079 607 2127

Charmaine

Swanepoel 082 896 5491

